
საქართველოს ორგანული კანონი

„ნორმატიული აქტების შესახებ“ 
საქართველოს ორგანულ კანონში ცვლილების შეტანის შესახებ“

მუხლი 1. „ნორმატიული აქტების შესახებ“ საქართველოს ორგანული კანონის (საქართველოს საკანონმდებლო მაცნე (www.matsne.gov.ge), 22.10.2009, სარეგისტრაციო კოდი: 010.240.010.05.001.003.647) მე-17 მუხლის:


1. პირველ პუნქტს დაემატოს შემდეგი შინაარსის „ბ1“ ქვეპუნქტი:
„ბ1) კანონპროექტის ზეგავლენის შეფასება ბავშვის უფლებრივ მდგომარეობაზე;“.

2. მე-5 პუნქტს დაემატოს შემდეგი შინაარსის „დ“ ქვეპუნქტი:
„დ) ნორმატიული აქტის ზეგავლენის შეფასება ბავშვის უფლებრივ მდგომარეობაზე (საქართველოს მთავრობის ან მუნიციპალიტეტის ორგანოს მიერ შემუშავებული ნორმატიული აქტის შემთხვევაში).“.


მუხლი 2.  ეს კანონი ამოქმედდეს 2020 წლის 1 ივნისიდან. 


       საქართველოს პრეზიდენტი 	                  სალომე ზურაბიშვილი 









განმარტებითი ბარათი
საქართველოს ორგანული კანონის პროექტზე
„ნორმატიული აქტების შესახებ“ 
საქართველოს ორგანულ კანონში ცვლილების შეტანის თაობაზე“

ა) ზოგადი ინფორმაცია კანონპროექტის შესახებ:
ა.ა) კანონპროექტის მიღების მიზეზი:
 ა.ა.ა) პრობლემა, რომლის გადაჭრასაც მიზნად ისახავს კანონპროექტი:
„ნორმატიული აქტების შესახებ“ საქართველოს ორგანული კანონი არ ითვალისწინებს საკანონმდებლო ინიციატივის უფლების მქონე პირთა ვალდებულებას შეაფასონ კანონპროექტის ზეგავლენა ბავშვის უფლებრივ მდგომარეობაზე. ასეთ ვალდებულებას აღნიშნული კანონი ასევე არ ითვალისწინებს საქართველოს მთავრობის ან მუნიციპალიტეტის ორგანოს მიერ შემუშავებული ნორმატიული აქტის შემთხვევაშიც. საქართველოს კანონის „ბავშვის უფლებათა კოდექსის“ პროექტით გათვალისწინებულია აღნიშნული შეფასების სავალდებულო წესით განხორციელება ყველა კანონპროექტზე და ზემოთ მითითებულ კანონქვემდებარე ნორმატიულ აქტებზე, რაც საჭიროებს შესაბამის ასახვას „ნორმატიული აქტების შესახებ“ საქართველოს ორგანულ კანონში.
ა.ა.ბ) არსებული პრობლემის გადასაჭრელად კანონის მიღების აუცილებლობა; 
კანონის მიღება აუცილებელია „ნორმატიული აქტების შესახებ“ საქართველოს ორგანული კანონის შესაბამისობაში მოსაყვანად „ბავშვის უფლებათა კოდექსის“ პროექტით გათვალისწინებულ ცვლილებებთან. 
ა.ბ) კანონპროექტის მოსალოდნელი შედეგები:
კანონპროექტის მიღებით, საკანონმდებლო ინიციატივის უფლების მქონე სუბიექტებს დაეკისრებათ ვალდებულება, რომ კანონპროექტის განმარტებით ბარათში სხვა ინფორმაციასთან ერთად ასევე ასახონ მისი ზეგავლენის შეფასება ბავშვის უფლებრივ მდგომარეობაზე. 
ანალოგიურად, ასეთი სახის შეფასების ასახვის ვალდებულება გაუჩნდებათ საქართველოს მთავრობას და მუნიციპალიტეტის ორგანოს ნორმატიული აქტის შემუშავების  შემთხვევაში.
აღნიშნული ხელს შეუწყობს ბავშვთა უფლებების დაცვის მიმართულებით  სახელმწიფოს თანმიმდევრული პოლიტიკის განხორციელებას და მინიმუმამდე შეამცირებს კანონშემოქმედებითი საქმიანობის შედეგად ბავშვის უფლებებზე გაუთვალისწინებელი უარყოფითი ზეგავლენის ალბათობას.

ა.გ) კანონპროექტის ძირითადი არსი:
კანონპროექტის თანახმად, ნორმატიული აქტების შესახებ საქართველოს ორგანული კანონის მე-17 მუხლის პირველ პუნქტს ემატება ქვეპუნქტი, რომლის მიხედვით, საკანონმდებლო ინიციატივის ავტორი ვალდებული იქნება კანონპროექტის განმარტებით ბარათში, სხვა მონაცემებთან ერთად, ასახოს კანონპროექტის ზეგავლენის შეფასება ბავშვის უფლებრივ მდგომარეობაზე.
ასეთი სახის შეფასების ასახვის ვალდებულება უჩნდებათ საქართველოს მთავრობას და მუნიციპალიტეტის ორგანოს ნორმატიული აქტის შემუშავების  შემთხვევაში.
ა.დ) კანონპროექტის კავშირი სამთავრობო პროგრამასთან და შესაბამის სფეროში არსებულ სამოქმედო გეგმასთან, ასეთის არსებობის შემთხვევაში (საქართველოს მთავრობის მიერ ინიციირებული კანონპროექტის შემთხვევაში); 
აღნიშნული ქვეპუნქტი არ გამოიყენება წარმოდგენილ კანონპროექტთან მიმართებით.
ა.ე) კანონპროექტის ძალაში შესვლის თარიღის შერჩევის პრინციპი, ხოლო კანონისთვის უკუძალის მინიჭების შემთხვევაში − აღნიშნულის თაობაზე შესაბამისი დასაბუთება; 
აღნიშნული კანონი უნდა ამოქმედდეს „ბავშვის უფლებათა კოდექსთან“ ერთად, შესაბამისად ამოქმედდება 2020 წლის 1 ივნისიდან.
ა.ვ) კანონპროექტის დაჩქარებული წესით განხილვის მიზეზები და შესაბამისი დასაბუთება (თუ ინიციატორი ითხოვს კანონპროექტის დაჩქარებული წესით განხილვას);
კანონპროექტის ინიციატორი არ ითხოვს კანონპროექტის დაჩქარებული წესით განხილვას.
ბ) კანონპროექტის ფინანსური დასაბუთება:
ბ.ა) კანონპროექტის მიღებასთან დაკავშირებით აუცილებელი ხარჯების დაფინანსების წყარო:
სახელმწიფო ბიუჯეტი.
ბ.ბ) კანონპროექტის გავლენა ბიუჯეტის საშემოსავლო ნაწილზე:
კანონპროექტის მიღება გავლენას არ მოახდენს სახელმწიფო ბიუჯეტის საშემოსავლო ნაწილზე. 
ბ.გ) კანონპროექტის გავლენა ბიუჯეტის ხარჯვით ნაწილზე:
კანონპროექტის მიღება გავლენას არ მოახდენს სახელმწიფო ბიუჯეტის ხარჯვით ნაწილზე. 
ბ.დ) სახელმწიფოს ახალი ფინანსური ვალდებულებები:
კანონპროექტი არ ითვალისწინებს სახელმწიფოს მიერ ახალი ფინანსური ვალდებულებების აღებას.
ბ.ე) კანონპროექტის მოსალოდნელი ფინანსური შედეგები იმ პირთათვის, რომელთა მიმართაც ვრცელდება კანონპროექტის მოქმედება:
კანონპროექტის მიღება  არ ააუარესებს იმ პირთა ფინანსურ მდგომარეობას, რომელთა მიმართაც ვრცელდება კანონპროექტის მოქმედება.
ბ.ვ) კანონპროექტით დადგენილი გადასახადის, მოსაკრებლის ან სხვა სახის გადასახდელის ოდენობა და ოდენობის განსაზღვრის წესი (პრინციპი):
კანონპროექტი არ ითვალისწინებს გადასახადის, მოსაკრებლის ან სხვა სახის გადასახდელის შემოღებას.
გ) კანონპროექტის მიმართება საერთაშორისო სამართლებრივ სტანდარტებთან:
გ.ა) კანონპროექტის მიმართება ევროკავშირის სამართალთან:
კანონპროექტი არ ეწინააღმდეგება ევროკავშირის სამართალს.
გ.ბ) კანონპროექტის მიმართება საერთაშორისო ორგანიზაციებში საქართველოს წევრობასთან დაკავშირებულ ვალდებულებებთან:
კანონპროექტი არ ეწინააღმდეგება საერთაშორისო ორგანიზაციებში საქართველოს წევრობასთან დაკავშირებულ ვალდებულებებს.
გ.გ)კანონპროექტის მიმართება საქართველოს ორმხრივ და მრავალმხრივ ხელშეკრულებებთან და შეთანხმებებთან, აგრეთვე, ისეთი ხელშეკრულების/შეთანხმების არსებობის შემთხვევაში, რომელსაც უკავშირდება კანონპროექტის მომზადება, − მისი შესაბამისი მუხლი ან/და ნაწილი:
კანონპროექტი არ ეწინააღმდეგება საქართველოს ორმხრივ და მრავალმხრივ ხელშეკრულებებსა და შეთანხმებებს. 
გ.დ) არსებობის შემთხვევაში, ევროკავშირის ის სამართლებრივი აქტი, რომელთან დაახლოების ვალდებულებაც გამომდინარეობს „ერთი მხრივ, საქართველოსა და, მეორე მხრივ, ევროკავშირსა და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან;
ასეთი არ არსებობს.
დ) კანონპროექტის მომზადების პროცესში მიღებული კონსულტაციები:
დ.ა) სახელმწიფო, არასახელმწიფო ან/და საერთაშორისო ორგანიზაცია/დაწესებულება, ექსპერტი, სამუშაო ჯგუფი, რომლებმაც მონაწილეობა მიიღო კანონპროექტის შემუშავებაში, ასეთის არსებობის შემთხვევაში;
[bookmark: _GoBack]გაერთიანებული ერების ორგანიზაციის ბავშვთა დაცვის ფონდის (უნისეფის) საქართველოს წარმომადგენლობა. ევროპის საბჭოს წარმომადგენლობა საქართველოში.
დ.ბ) კანონპროექტის შემუშავებაში მონაწილე ორგანიზაციის (დაწესებულების), სამუშაო ჯგუფის,  ექსპერტის შეფასება კანონპროექტის მიმართ, ასეთის არსებობის შემთხვევაში:
ასეთი არ არსებობს.
დ.გ) სხვა ქვეყნების გამოცდილება კანონპროექტის მსგავსი კანონების იმპლემენტაციის სფეროში, იმ გამოცდილების მიმოხილვა, რომელიც მაგალითად იქნა გამოყენებული კანონპროექტის მომზადებისას, ასეთი მიმოხილვის მომზადების შემთხვევაში;
ასეთი მიმოხილვა არ მომზადებულა.
ე) კანონპროექტის ავტორი:
სოფო კილაძე, პაატა ტურავა, ღასან ხალილი

ვ) კანონპროექტის ინიციატორი:
საქართველოს პარლამენტის წევრები: 


